
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নির্জন



নির্জন আমাকে আরো নির্জন করেছে।

গোপনে এসেছে কাছে।

ধীরে ধীরে

চোখ তুলে

আমাকে দেখেছে একবার

তবু আমি নির্জনের দিকে তাকাতে পারিনি

বহুদূর থেকে

সিঁড়ি ভেঙে নির্জন এসেছে কাছে, পেছনে

লুটোচ্ছে তার

উত্তরীয়, বাঁ চোখের ঠিক নিচে এক ফোটা

অশ্রু জমে আছে

ধীরে ধীরে

নির্জনের চোখ বুজে আসে, তবুয়ো তখননা

আমার আঙুল

কঁপে, হাত, পোড়ে, তার কাছে যেতেই পারিনা

গোপনে এসেও

নির্জন আমাকে আরো নির্জন করেছে

